
Sahasrakshara Mrityunjaya Mala Mantra

సహస్రాక్షరమృత్యుఞ్జయమాలామన్త్ర 

(యహ “శివకవచ”మేం భీ ఆయా హై ।)
ఓం నమో భగవతే సదాశివాయ సకలతత్త్వాత్మకాయ
సర్వమన్త్రస్వరూపాయ  సర్వయన్త్రాధిష్ఠితాయ   సర్వతన్త్రస్వరూపాయ
సర్వతత్త్వవిదూరాయ బ్రహ్మరుద్రావతారిణే   నీలకణ్ఠాయ  పార్వతీప్రియాయ
సోమసూర్యాగ్నిలోచనాయ భస్మోద్ధూలితవిగ్రహాయ   మహామణిముకుటధారణాయ
మాణిక్యభూషణాయ సృష్టిస్థితిప్రలయకాలరౌద్రావతారాయ   
దక్షాధ్వరధ్వంసకాయ మహాకాలభేదకాయమూలాధారైకనిలయాయ
తత్త్వాతీతాయ గఙ్గాధరాయ  సర్వదేవాధిదేవాయ షడాశ్రయాయ
వేదాన్తసారాయ త్రివర్గసాధనాయానేకకోటిబ్రహ్మాణ్డనాయకాయానన్త    -
వాసుకితక్షకకర్కోటకశఙ్ఖకులికపద్మమహాపద్మేత్యష్టనాగకులభూషణాయ 
ప్రణవస్వరూపాయ  చిదాకాశాయాకాశాదిస్వరూపాయ గ్రహనక్షత్రమాలినే 
సకలాయ కలఙ్కరహితాయ సకలలోకైకకర్త్రే  సకలలోకైకసంహర్త్రే
సకలలోకైకభర్త్రే  సకలలోకైకసాక్షిణే  సకలనిగమేడ్యాయ
సకలవేదాన్తపారగాయ సకలలోకైకవరప్రదాయ   సకలలోకైకశఙ్కరాయ
శశాఙ్కశేఖరాయ శాశ్వతనిజావాసాయ నిరాభాసాయ నిరామయాయ
నిర్మలాయ నిర్లోభాయ  నిర్మోహాయ నిర్మదాయ నిశ్చిన్తాయ
నిరహఙ్కారాయ నిరాకులాయ నిష్కలఙ్కాయ నిర్గుణాయ  నిష్కామాయ
నిరూపప్లవాయ  నిరవద్యాయ నిరన్తరాయ నిష్కారణాయ నిరాతఙ్కాయ
నిష్ప్రపఞ్చాయ నిస్సఙ్గాయ  నిర్ద్వన్ద్వాయ   నిరాధారాయ నీరోగాయ
నిష్క్రోధాయ నిర్గమాయ  నిష్పాపాయ నిర్భయాయ నిర్వికల్పాయ నిర్భేదాయ
నిష్క్రియాయ నిస్తులాయ నిస్సంశయాయ నిరఞ్జనాయ  నిరూపమవిభవాయ
నిత్యశుద్ధబుద్ధపరిపూర్ణసచ్చిదానన్దాదృశ్యాయ     పరమశాన్తస్వరూపాయ
తేజోరూపాయ తేజోమయాయ జయ జయ మహారౌద్రభద్రావతారమహాభైరవ  
కాలభైరవ  కల్పాన్తభైరవ  కపాలమాలాధర
ఖట్వాఙ్గ -ఖడ్గ -పాశాఙ్గఙ్కుశడమరూ -త్రిశూల -చాప-బాణ-గదా-

శక్తి -భిన్దిపాల -తోమర-ముసల-ముద్గర -పట్టిశ -పరశు-పరిఘ-

సహస్రాక్షరమృత్యుఞ్జయమాలామన్త్ర 

భుశుణ్డీ -శతఘ్నీ-చక్రాద్యాయుధ -భీషణకరసహస్రముఖ -

దంష్ట్రాకరాలవికటాట్ట  -
హాసవిస్ఫారిత-బ్రహ్మాణ్డమణ్డలనాగేన్ద్రకుణ్డలనాగేన్ద్రహారనాగేన్ద్రవలయ      
నాగేన్ద్రచర్మధర  మృత్యుఞ్జయ  త్ర్యమ్బక  త్రిపురాన్తక  విరూపాక్ష
విశ్వేశ్వరవిశ్వరూప వృషవాహన విశ్వతోముఖ సర్వతో మాం
రక్ష రక్ష జ్వల జ్వల మహామృత్యుభయమపమృత్యుభయం నాశయ
నాశయ రోగభయముత్సాదయోత్సాదయ విషసర్పభయం శమయ శమయ
చౌరాన్ మారయమారయ మమ శత్రూనుచ్చాటయోచ్చాటయ  త్రిశూలేన
విదారయ విదారయ కుఠారేణ భిన్ధి భిన్ధి ఖడ్గేన  ఛిన్ధి ఛిన్ధి
ఖట్వాఙ్గేన  విపోథయ ముసలేన నిష్పేషయ నిష్పేషయ బాణైః
సన్తాడయ రక్షాంసి భీషయ భీషయభూతాని విద్రావయ  విద్రావయ
కూష్మాణ్డ -వేతాల-మారీచ-బ్రహ్మరాక్షస - గణాన్ సన్త్రాసయ  సన్త్రాసయ
మామభయం కురు కురు విత్రస్తం   మామాశ్వాసయ నరకభయాద్ మాముద్ధరోద్ధర 
సఞ్జీవయ  సఞ్జీవయ  క్షుత్తృడ్భ్యాం మామాప్యాయయాప్యాయయ దుఃఖాతురం
మామానన్దయానన్దయ   శివకవచేన మామాచ్ఛాదయాచ్ఛాదయ మృత్యుఞ్జయ
త్ర్యమ్బక  సదాశివ నమస్తే నమస్తే నమస్తే స్వాహా ।
ఇతి సహస్రాక్షర -మృత్యుఞ్జయ -మాలామన్త్రః  సమ్పూర్ణః  ।

